
ՀԻՄՆԱՎՈՐՈՒՄ
«ՓՈՐՁԱՔՆՆՈՒԹՅՈՒՆՆԵՐԻ ԾԱՌԱՅՈՒԹՅՈՒՆՆԵՐԻ ՁԵՌՔԲԵՐՄԱՆ ԳԾՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ 2016 ԹՎԱԿԱՆԻՆ ԻՐԱԿԱՆԱՑՎՈՂ ՊԵՏԱԿԱՆ ՊԱՏՎԵՐԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի             N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Նախագծի ընդունման անհրաժեշտությունը պայմանավորված է փորձաքննությունների ծառայությունների ձեռքբերման գծով պետական պատվերի իրականացման գործընթացի կանոնակարգման անհրաժեշտությամբ և բխում է ՀՀ կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին»    N 1555-Ն որոշման 13-րդ կետի 2-րդ ենթակետի պահանջից:
«Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի N 1 հավել​վածի բյուջետային ծախսերի գործառական դասակարգման 01 բաժնի 06 խմբի 01 դասի «03. Փորձաքննությունների ծառայություններ» ծրագրով ՀՀ արդարադատության նախարարությանը հատկացված է 235,918.0 հազ. դրամ: Նույն ծրագրով ևս 262,642.8 հազ. դրամ հատկացված է ՀՀ դատախազությանը և 23,000.0 հազ. դրամ՝ ՀՀ ֆինանսների նախարարությանը:
Նախորդ տարիներին ձևավորված պրակտիկան ցույց է տալիս, որ ՀՀ արդարադատության նախարարության «Հայաստանի Հանրապետության փորձագիտական կենտրոն» պետական ոչ առևտրային կազմակերպության կողմից կատարվող փորձաքննությունների նախաձեռնողներ են ՀՀ դատարանները՝ քրեական գործերով,  ՀՀ քննչական կոմիտեի, ՀՀ հատուկ քննչական ծառայության, ՀՀ ազգային անվտանգության ծառայության, ՀՀ ՖՆ հարկային և մաքսային մարմինների քննիչները, օրենսդրությամբ նախատեսված հետաքննության մարմինների, ինչպես նաև  փոքր թվով համապատասխան լիազորություններ ունեցող այլ մարմինների աշխատակիցները:
Համաձայն «Գնումների մասին» ՀՀ օրենքի 3-րդ հոդվածի 4-րդ մասի 3-րդ կետի` տվյալ օրենքի գործողությունը չի տարածվում օրենքով նախատեսված դեպքերում քրեական, վարչական կամ դատական վարույթ իրականացնող պաշտոնատար անձանց որոշումներով նախատեսված կոնկրետ անձանց կողմից մատուցվող ծառայությունների ձեռքբերման գործարքների վրա: Այդ հիմունքներով տվյալ պետական պատվերն իրականացվում է «Հայաստանի Հանրապետության փորձագիտական կենտրոն» պետական ոչ առևտրային կազմակերպության հետ ՀՀ արդարադատության նախարարության կողմից կնքված պայմանագրի շրջանակներում, որով սահմանվում է, որ յուրաքանչյուր կոնկրետ փորձաքննության կատարումը հանձնարարում և փորձաքննության կատարման արդյունքում կազմված եզրակացությունն ընդունում է տվյալ փորձաքննության անցկացումը նախաձեռնողը՝ դատարանը կամ քրեական հետապնդման մարմինը: Քանի որ պետական պատվերի իրականացման մեխանիզմը պրակտիկայում ձևավորված է, սակայն օրենսդրորեն կանոնակարգված չէ, ուստի անհրաժեշտ ենք համարում նախագծում հղում կատարել «Հայաստանի Հանրապետության փորձագիտական կենտրոն» պետական ոչ առևտրային կազմակերպությունում դատարանի կամ քրեական հետապնդման մարմնի համապատասխան փորձաքննությունը նշանակելու մասին որոշումները ստանալուն:
ՀՀ կառավարության որոշումն ընդունվելուց հետո, ՀՀ ֆինանսների նախարարի 2013 թվականի հոկտեմբերի 10-ի թիվ 896-Ն հրամանով սահմանված կարգով, ՀՀ ֆինանսների նախարարություն կներկայացվի գնումների պլանի համապատասխան փոփոխության ծանուցումը` փորձաքննության ծառայությունները գնումների պլանում ներառելով որպես գնում չհանդիսացող ծախս: 

2006 թվականին ներկայացվել են պետական պատվերին վերաբերող երկու տարբեր նախագծեր, որոնք հաստատվել են ՀՀ կառավարության 2006 թվականի  փետրվարի 2-ի թիվ 91-Ն և 79-Ն որոշումներով: ՀՀ կառավարության 2006 թվականի  փետրվարի 2-ի թիվ 79-Ն  որոշմամբ, որպես փորձաքննությունների կատարման ծառայության նախահաշվային արժեքի հիմք` հավելվածի ձևով, ըստ փորձաքննությունների տեսակների, հաստատվել է մեկ փորձաքննության կատարման նորմատիվային ժամածախսի աղյուսակը: Այդ աղյուսակը կայուն է, ուստի այդ մասով կառավարության նոր որոշման ընդունման անհրաժեշտություն չկա: ՀՀ կառավարության 2006 թվականի փետրվարի 2-ի թիվ 91-Ն  որոշման 1-ին կետի «բ» ենթակետով փորձագիտական աշխատանքի մեկ ժամվա նախահաշվային արժեքը 2006 թվականի համար սահմանվել է 370 դրամ, և հաջորդ երկու տարիներին այն չի փոփոխվել:  Հարկ է նշել, որ այդ որոշման համաձայն` փորձագետի մեկ ժամվա աշխատանքի արժեքն իր մեջ ներառում է փորձաքննության անցկացման հետ կապված բոլոր ծախսերը: 2009 թվականից փորձագիտական աշ​խատանքի մեկ ժամվա ար​ժեքը սահմանվել է 458 դրամ: Կախված 2010 թվականի ապրիլի 1-ից գազի սակագնի թանկացումից, 2011 թվականից այն կազմել է 460 դրամ: Կապված 2013 թվականի հունվարի 1-ից «Եկամտային հարկի»  մասին ՀՀ օրենքի ուժի մեջ մտնելու հետ, 2013 թվականի հունվարի 1-ից մինչև հոկտեմբերի 1-ը փորձագի​տական աշ​խատանքի մեկ ժամվա ար​ժեքը 460 դրամի փոխարեն կազմել է 465 դրամ: 2013 թվականի հուլիսի 1-ից նվազագույն աշխատավարձի 45.0 հազար դրամ սահմանելու և հուլիսի 7-ից բնական գազի և էլեկտրաէներգիայի սակագների ավելացման հետ կապված, 2013 թվականի հոկտեմբերի 1-ից մինչև տարեվերջ փորձագի​տական աշ​խատանքի մեկ ժամվա ար​ժեքը 465 դրամի փոխարեն կազմել է 500 դրամ: Կապված 2014 թվականից փորձագետի միջին աշխատավարձը քաղաքացիական ծառայության կրտսեր խմբի 1-ին և 2-րդ ենթախմբերի պաշտոն զբաղեցնողների միջին աշխատավարձին հավասարեցնելու հետ, 2014 թվականից փորձագի​տական աշ​խատանքի մեկ ժամվա ար​ժեքը 500 դրամի փոխարեն սահմանվել է 560 դրամ, որը 2016 թվականին չի փոփոխվել:      
Նշենք նաև, որ 2016 թվականի բյուջետային հայտը հավանության է արժանացել, և սույն որոշումը չի հանգեցնի բյուջեի փոփոխության:
                                           ՏԵՂԵԿԱՆՔ
«ՓՈՐՁԱՔՆՆՈՒԹՅՈՒՆՆԵՐԻ ԾԱՌԱՅՈՒԹՅՈՒՆՆԵՐԻ ՁԵՌՔԲԵՐՄԱՆ ԳԾՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ 2016 ԹՎԱԿԱՆԻՆ ԻՐԱԿԱՆԱՑՎՈՂ ՊԵՏԱԿԱՆ ՊԱՏՎԵՐԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի             N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Փորձաքննությունների ծառայությունների ձեռքբերման գծով Հայաստանի Հանրապետության արդարադատության նախարարության կողմից 2016 թվականին իրականացվող պետական պատվերի մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում և այն համապատասխանում է միջազգային պայմանագրերով Հայաստանի Հանրապետության կողմից ստանձնած պարտավորություններին։
ՏԵՂԵԿԱՆՔ 

«ՓՈՐՁԱՔՆՆՈՒԹՅՈՒՆՆԵՐԻ ԾԱՌԱՅՈՒԹՅՈՒՆՆԵՐԻ ՁԵՌՔԲԵՐՄԱՆ ԳԾՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ 2016 ԹՎԱԿԱՆԻՆ ԻՐԱԿԱՆԱՑՎՈՂ ՊԵՏԱԿԱՆ ՊԱՏՎԵՐԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի             N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ  ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Փորձաքննությունների ծառայությունների ձեռքբերման գծով Հայաստանի Հանրապետության արդարադատության նախարարության կողմից 2016 թվականին իրականացվող պետական պատվերի և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2016 թվականի պետական բյուջեի ծախսերի և եկամուտների փոփոխություն չի նախատեսվում։
